
 

Datganiad Mynediad Gardd Bodnant 

Tal y Cafn 

Ger Bae Colwyn Conwy 

LL28 5RE 

Ffôn: 01492 650460 

E: bodnantgarden@nationaltrust.org.uk 

Rhagair 
1. Rydym ni ar ochr dyffryn, ac mae llethrau serth, grisiau anwastad a dŵr dwfn a chyflym. 

2. Mae signal ffôn symudol yn anghyson, y rhwydweithiau gorau yw O2 ac EE. Ffoniwch y 

swyddfa ar 01492 650460 mewn argyfwng. 

3. Mae croeso i gŵn cymorth bob amser. Gall cŵn ymweld bob dydd o fis Hydref i fis Mawrth, 

ac ar ddydd Iau - dydd Sul o fis Ebrill i fis Medi yn gynwysedig. Defnyddiwch dennyn byr (na 

ellir ei ymestyn) a dewch â digon o fagiau baw cŵn. 

4. Byddwch yn ymwybodol o'r tywydd. Gwisgwch wisg addas ar gyfer y tywydd ar ddiwrnod 

eich ymweliad. 

  

Cyrraedd a Chyfleusterau Parcio 
1. Mae’n hawdd dod o hyd i ni, dilynwch yr arwyddion brown o Gyffordd 19 yr A55 (tua 3 

milltir). Ceir arwyddion brown hefyd ar hyd yr A470 rhyngom ni a Llanrwst.(sylwer - dilynwch 

yr arwyddion gyda’r logo  , NID Canolfan Bwyd Cymru Bodnant) 

2. Mae yna tua 20 o leoedd parcio ar gyfer pobl anabl, 100 llath o fynedfa’r ardd. Mae angen i 

ddefnyddwyr cymhorthion symudedd e.e. sgwteri fod yn ymwybodol bod natur y safle yn 

golygu bod rhywfaint o'r parcio ar lethr. Gall cerbydau sydd â theclyn codi neu ramp gael 

anawsterau wrth lwytho neu ddadlwytho cymhorthion symudedd. Os cewch unrhyw 

drafferth, defnyddiwch y mannau codi a gollwng ar waelod y maes parcio. 

3. Mae’r prif faes parcio yn cynnwys cymysgedd o darmac ac arwynebau graean, mae gan y 

mannau parcio ar gyfer pobl anabl arwynebau graean. 

4. Nid oes gennym gerbyd trosglwyddo. 

5. Mae parthau gollwng a chodi ar waelod y maes parcio gerllaw Ystafell De'r Pafiliwn. 

6. Mae mannau parcio gorlif ar gael ym mhen uchaf y maes parcio (i fyny allt) ac mae'n faes 

parcio glaswellt gyda ffyrdd tarmac a thua 800 llath o'r fynedfa. 

7. Mae 5 cadair olwyn â llaw a cherddwyr 2 olwyn ar gael o'r maes parcio ar sail y cyntaf i'r 

felin. Mae 'treic mynydd' (MT Push) ar gael o'r ganolfan ymwelwyr. 

8. Mae pwynt gwefru ceir trydan yn y maes parcio gyferbyn ag ystafell de’r pafiliwn. 

  

Toiledau 
1. Mae toiledau hygyrch wedi’u lleoli yn y prif floc toiledau, sy’n gyfagos i ystafell de’r pafiliwn, 

yn y ganolfan arddio ac ym mloc toiledau’r Glyn (Dell). 

2. Mae’r toiled hygyrch tua 1.5m x 2.2m gyda lle i gadair olwyn droi. 

3. Mae gan y toiledau hygyrch ochrau trosglwyddo sy’n amrywio. 

4. Nid oes gennym gyfleusterau newid oedolion na theclyn codi. 

5. Mae’r toiledau’n cael eu goleuo gyda golau naturiol a golau trydan, gan eithrio’r Glyn (Dell), 

nad yw’n cynnwys golau naturiol. 

6. Mae gan bob toiled sychwyr dwylo awtomatig, ac maent wedi'u goleuo â golau trydan ynni 

isel. 

  

Canolfan Ymwelwyr 
1. Mae mynedfa i’r ardd a'r ganolfan ymwelwyr ac oddi yno, trwy danffordd. Mae'r 

fynedfa i'r danffordd ger y maes parcio ac ystafell de'r pafiliwn. 

2. Mae gan y danffordd raddiant 1 mewn 20, ynghyd ag ardaloedd gwastad. 

3. Nid oes arwynebau meddal yn yr adeilad. Carreg yw’r lloriau. Mae paneli acwstig ar 

y nenfwd i leihau unrhyw adleisio.  

4. Mae drysau awtomatig i mewn ac allan o'r ganolfan ymwelwyr, mae pob drws tua 1 

medr o led. Mae cymorth ar gael i'r rhai sydd angen cymorth gyda'r drysau.  

5. Mae’r pwyntiau talu tua 1.2m o uchder. Mae staff yn gallu dod draw os nad yw 

ymwelwyr yn gallu gweld drosto. 

6. Mae'r ardal wedi'i goleuo â golau naturiol a bylbiau ynni isel a LED. 

7. Mae cadeiriau ar gael, nid oes ganddynt freichiau. 

8. Mae dolenni sain ar gael wrth y pwyntiau talu. 

9. Nid oes gennym staff sy'n gallu defnyddio iaith arwyddion. 

 

Arlwyo 
1. Mae mynediad i Ystafell De'r Pafiliwn ar y llawr gwaelod ar un ochr a thros ramp ar yr ochr 

arall. Mae'r ramp yn arwain at feranda bren gyda seddau gosodedig. O'r feranda mae 

mynediad ar hyn o bryd trwy un o ddau ddrws. Os ydych chi'n defnyddio cymhorthion 

symudedd, ceisiwch gyngor gan y staff ynghylch pa fynedfa sy'n briodol i chi ei defnyddio. 

Nid oes grisiau o fewn unrhyw un o'r ystafelloedd te. Mae mynediad gwastad i'r ystafell de 

magnolia a'r cabanau yn yr ardd. Mae'r gorchudd llawr yn y pafiliwn wedi'i lamineiddio, llawr 

llechi yn ystafell de magnolia a graean yn y caban. 

2. Mae uchder y cownter yn y pafiliwn a'r ystafelloedd te magnolia tua 1.2m. Mae staff yn gallu 

cynorthwyo ymwelwyr  sy’n cael anhawster gyda’r uchder.  

 



 

3. Os rhowch wybod i staff, gallant gynorthwyo ymwelwyr nad ydynt yn gallu defnyddio'r 

system giwio.  

4. Mae lle i symud rhwng y byrddau o tua 1.2m. 

5. Nid oes dolen sain yn yr ystafelloedd te. 

6. Nid oes copïau print o fwydlenni ar gael, fodd bynnag gall staff gynorthwyo gyda darllen y 

bwydlenni sydd ar y wal. 

7. Mae cyllyll a ffyrc â handlen fawr a mygiau llaw ddwbl ar gael ar gais. Mae gwellt ar gael. 

  

Manwerthu 
1. Nid oes safle manwerthu gan yr Ymddiriedolaeth Genedlaethol. Nid yw'r Ganolfan Arddio 

gyfagos yn rhan o’r Ymddiriedolaeth Genedlaethol. 

  

Gardd 
1. Mae map o’r ardd ar gael, sydd yn dynodi llwybrau a chamau serth. 

2. Ar hyn o bryd rydym yn treialu amryw o lwybrau hygyrch o fewn yr ardd sy'n osgoi llwybrau 

a grisiau serth. Nid yw rhai ardaloedd o'r ardd yn addas ar gyfer y rhai sydd ag anawsterau 

symudedd ac os ydych yn defnyddio cymhorthion symudedd penodol e.e. sgwteri bach.  

3. Mae’r rhan fwyaf o’r llwybrau yn cynnwys graean cywasgedig, a cheir llwybrau glaswellt sy’n 

cael eu torri, a llwybrau a graean. Gall y tywydd effeithio'n arw ar yr arwynebau hyn a gallant 

fod yn anodd i gadeiriau olwyn a chadeiriau gwthio a sgwteri symudedd. 

4. Mae rhai llwybrau serth yn yr ardd. 

5. Mae llawer o risiau o fewn yr ardd, ac mae modd osgoi'r cwbl. Gofynnwch am fap mynediad 

yn y dderbynfa i ymwelwyr. 

6. Mae rhai grisiau â chanllaw, nid oes gan y grisiau cerrig hanesyddol ganllaw. 

7. Mae ambell i giât, sydd yn rhaid eu hagor a’u cau i atal anifeiliaid rhag mynd i mewn i’r ardd. 

8. Mae llawer o feinciau a seddi o gwmpas yr ardd. 

9. Mae llawer o nodweddion dŵr, gan gynnwys pyllau addurniadol mawr, afonydd a nentydd, a 

rhaeadr fawr. 

Manylion cyswllt er gwybodaeth 
Ffôn: 01492 650460 

E: bodnantgarden@nationaltrust.org.uk 

Dyddiad 03/04/2023 

